
ბატონო დავით,
მოგახსენებთ, რომ მიმდინარე წლის 6 მაისს გაიმართა „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის სათათბირო ორგანოს - ფსიქიკური ჯანმრთელობის პოლიტიკის განმსაზღვრელი საბჭოს“ სხდომა. სხდომაზე განხილულ იქნა 2019 წლის სამედიცინო დაწესებულებათა რეაბილიტაციისა და აღჭურვის სახელმწიფო პროგრამის ფარგლებში ფსიქიკური ჯანმრთელობის სერვისებისთვის საჭირო ინფრასტრუქტურის განვითარებისთვის არსებული რესურსების ოპტიმალურად გამოყენების საკითხი.  
როგორც თქვენთვის ცნობილია, 2019 წლის სახელმწიფო პროგრამის ფარგლებში გათვალისწინებული 650 ათასი ლარი განკუთვნილია ფსიქიატრიული და ადიქტოლოგიური სერვისების მიმწოდებელი დაწესებულებების (ბედიანის, სურამისა და რუსთავის ცენტრები და შპს „ფსიქიკური ჯანმრთელობის ცენტრი“) აღჭურვისა და  სარემონტო სამუშაოების შესყიდვასა და ქ. რუსთავში ფსიქიკური ჯანმრთელობის სარეაბილიტაციო ცენტრის მშენებლობისთვის საჭირო მიწის გამოსყიდვისთვის. 
საბჭოს სხდომაზე ხაზი გაესვა საცხოვრისის ტიპის სერვისების განვითარების პრიორიტეტულობას და შესაბამისად, ,,ფსიქიკური ჯანმრთელობის განვითარების სტრატეგიული დოკუმენტის და 2015-2020 წლის სამოქმედო გეგმის“ ერთ-ერთი ძირითადი პრიორიტეტის - დეინსტიტუციონალიზაციის პროცესის დაწყების მნიშვნელობას. საცხოვრისის ტიპის სერვისების განვითარებით, მოხდება ხანგრძლივი მოვლის საჭიროებების მქონე პირთა საცხოვრისებში/მცირე ზომის საოჯახო ტიპის სახლებში განთავსება. შედეგად, განხორციელდება საცხოვრისის ბენეფიციართა თემში ინტეგრაციის ხელშეწყობა და მათ მიერ საკუთარი სოციალური, სამედიცინო და არასამედიცინო საჭიროებების თავად დაკმაყოფილების ხელშემწყობი ინსტიტუციის შექმნა. გამოთავისუფლებული სტაციონარული საწოლები კი მიმართული იქნება მწვავე შემთხვევების დროულად და ხარისხიანად მართვის უზრუნველსაყოფად.
სამედიცინო დაწესებულებათა რეაბილიტაციისა და აღჭურვის სახელმწიფო პროგრამის ფარგლებში არსებული რესურსების ხარჯთეფექტიანი განკარგვის და ,,ფსიქიკური ჯანმრთელობის განვითარების სტრატეგიული დოკუმენტის და 2015-2020 წლის სამოქმედო გეგმის“ პრიორიტეტების გათვალისწინებით, საბჭოს რეკომენდაციია, განხორციელდეს ბორითის სამედიცინო ცენტრის საცხოვრისად გარდაქმნისთვის, აღმოსავლეთ საქართველოს ფსიქიკური ჯანმრთელობის ცენტრის სურამის საავადმყოფოს ტერიტორიაზე 24 ადგილიანი საცხოვრისის ტიპის დაწესებულების შექმნისთვის, ბედიანის საავადმყოფოს რეაბილიტაციისა და ქ.რუსთავში საცხოვრის ტიპის დაწესებულებისთვის მიწის გამოსყიდვისა და საცხოვრისის მშენებლობისთვის,  შპს „ფსიქიკური ჯანმრთელობის ცენტრის“ რეაბილიტაციისთვის აუცილებელი რესურსების შეფასება, საჭიროების შემთხვევაში, სახელმწიფო პროგრამაში ცვლილებების განხორციელება და ზემოაღნიშნული დაწესებულებების მშენებლობა/რეაბილიტაციისთვის საჭირო ღონისძიებების დროული  დაწყება.
გთხოვთ, თქვენს გადაწყვეტილებას აღნიშნულთან დაკავშირებით. თქვენი თანხმობის შემთხვევაში, გთხოვთ, დაავალოთ შესაბამის სამსახურებს საჭირო პროცედურების წარმოება.
აქვე მოგახსენებთ, რომ ჩვენი მოსაზრებით, სახელმწიფოს მიერ დაფუძნებული და სახელმწიფო მართვაში მყოფი დაწესებულებები შემდეგი დაწესებულებები ბორითის სამედიცინო ცენტრი, შპს „აღმოსავლეთ საქართველოს ფსიქიკური ჯანმრთელობის ცენტრი“ და ლანჩხუთის ფსიქონევროლოგიური დისპანსერი შპს „ნევრონი“ უმჯობესია გაერთიანდეს ერთი მენეჯმენტის ქვეშ მართვის გაიოლებისა და ადმინისტრაციული ხარჯების დაზოგვის მიზნით. კომპეტენტურ ორგანოსთან (სსიპ - სახელმწიფო ქონების სააგენტო) კონსულტაციების შედეგად, ზემოაღნიშნული დაწესებულების ერთიან მართვაში თავმოყრა შესაძლებელია განხორციელდეს შემდეგი გზით:
1. ბორითის სამედიცნო ცენტრი
a. ბორითის სამედიცნო ცენტრის უძრავი და მოძრავი ქონების შპს რეგიონული ჯანდაცვის ცენტრის კაპიტალიდან ამოღება და შპს „ფსიქიკური ჯანმრთელობის და ნარკომანიის პრევენციის ცენტრის“ კაპიტალში შეტანა
2. შპს „აღმოსავლეთ საქართველოს ფსიქიკური ჯანმრთელობის ცენტრი“ (ბედიანი და სურამი)
a. შპს „აღმოსავლეთ საქართველოს ფსიქიკური ჯანმრთელობის ცენტრის“ 100% წილის შეტანა შპს „ფსიქიკური ჯანმრთელობის და ნარკომანიის პრევენციის ცენტრის“ კაპიტალში  (გახდება შვილობილი კომპანია).
b. შპს „ფსიქიკური ჯანმრთელობის და ნარკომანიის პრევენციის ცენტრთან“ შპს „აღმოსავლეთ საქართველოს ფსიქიკური ჯანმრთელობის ცენტრის“ შერწყმა (მიერთებით), რის შედეგადაც სრული აქტივები (მოძრავი და უძრავი ქონება) გადავა  შპს „ფსიქიკური ჯანმრთელობის და ნარკომანიის პრევენციის ცენტრის“ საკუთრებაში, ხოლო შპს „აღმოსავლეთ საქართველოს ფსიქიკური ჯანმრთელობის ცენტრის“, როგორც იურიდიული პირის რეგისტრაცია გაუქმდება. 
3. ლანჩხუთის ფსიქონევროლოგიური დისპანსერი შპს „ნევრონი“  (არ აქვს საკუთარი უძრავი ქონება, გააჩნია მხოლოდ მოძრავი ქონება, იმყოფება რეგიონული ჯანდაცვის შენობაში, რომელიც არის იპოთეკით დატვირთული, ადითთან სადავო ქონება) 
a. შპს „ნევრონის“ 100% წილის შეტანა შპს „ფსიქიკური ჯანმრთელობის და ნარკომანიის პრევენციის ცენტრის“ კაპიტალში  (გახდება შვილობილი კომპანია)
b. შპს „ფსიქიკური ჯანმრთელობის და ნარკომანიის პრევენციის ცენტრთან“ შპს „ნევრონის“  შერწყმა (მიერთებით), რის შედეგადაც მოძრავი ქონება გადავა  შპს „ფსიქიკური ჯანმრთელობის და ნარკომანიის პრევენციის ცენტრის“ საკუთრებაში, ხოლო შპს „ნევრონის“, როგორც იურიდიული პირის რეგისტრაცია გაუქმდება. 
გთხოვთ, თქვენს გადაწვეტილებას, რათა აღნიშნული საკითხი განხილულ იქნეს „ჯანმრთელობის დაცვის პროგრამებისა და ინფრასტრუქტურული საკითხების საკოორდინაციო საბჭოს“ სხდომაზე.

